
				ഈ താളിൽ തെറ്റുതിരുത്തൽ വായന നടന്നിരിക്കുന്നു

നിൎണ്ണയമത്രവന്നുജീവനെത്യജിച്ചാകിൽ

പൂൎണ്ണാനന്ദമാംമോക്ഷംപ്രാപിക്കുമില്ലവാദം.

വിശേശലിംഗംനിരാശ്രയമിതെന്നാകിലും

വിശ്വവാസികൾക്കെല്ലാംപരമാശ്രയമല്ലോ

നിഗ്ങ്നളുമീലിംഗത്തിൽവസിച്ചുനിരന്തരം

മംഗലമായതത്വംപ്രാപിച്ചുകൊണ്ടീടുവിൻ.

ഇങ്ങിനെവിശ്വനാഥനാകിയഭഗവാനു-

മങ്ങരുൾചെയ്തുമറഞ്ഞീടിനാനതുനേരം.

ശാൎങ്ഗപാണിയുംകമലാസനൻതാനുംപിന്നെ-

ത്തിങ്ങിനരോഷംവെടിഞ്ഞെത്രയുംമോദംപൂണ്ടാർ.

അംഗജാരിയെസ്സേവിച്ചിരുന്നൂചിരകാലം

തങ്ങൾതങ്ങൾക്കുള്ളോരുപദവുമ്പുക്കുവാണാർ.

മോക്ഷഹേതുവായുള്ളതത്വമെന്നോടുനിങ്ങൾ

സാക്ഷാലങ്ങറിയുവാൻചോദിക്കനിമിത്തമായ്.

അക്ഷീണമോദംചൊന്നേൻവിശ്വേശകഥാസാര

സംക്ഷേപമ്മോക്ഷൈകസാധനമെത്രയുംപുണ്യം

ബ്രഹ്മാവുംവിഷ്ണുതാനുംയാതൊരുശിവലിംഗ-

മുണ്മയാകണ്ടിതെന്നാലതിനെത്തന്നെയിപ്പൊൾ.

വേദത്തിങ്കലുംലോകത്തിങ്കലുംകാശിയെന്നു

സാദരംഗാനംചെയ്തീടുന്നിതുമുനിമാരെ.

പാണിയിൽവിളങ്ങുന്നഫലമെന്നതുപോലെ

ചേണാൎന്നീടുന്നമുക്തിയിവിടെലഭ്യയല്ലൊ.

ചൊല്ലേറുംവാരാണസീദൎശനമാത്രത്താലെ

വല്ലാത്തമഹാപാപസംഘങ്ങൾനശിച്ചീടും

ഇങ്ങിനെയെല്ലാമിപ്പോൾനിങ്ങളോടുരചെയ്തേൻ

മംഗലമായകാശീമാഹാത്മ്യംമനോഹരം

ഇന്നിയുംകേൾപ്പാനുള്ളിലാശയെന്തെന്നാലതു-

മിന്നുഞാനുരചെയ്യാംമാമുനിവരന്മാരെ.

എന്നതുകേട്ടുലോമാശാദിയാംമുനീന്ദ്രന്മാർ

വന്ദിച്ചുഭൃഗുമുനിതന്നോടുചൊല്ലീടിനാർ.

അംഗജാരാതിഭക്തോത്തംസമെമഹാമുനി

പുംഗവനിഖിലതത്വാൎത്ഥജ്ഞഭൃഗുമുനെ.

നിന്തിരുവടിയുടെ മുഖപങ്കജത്തിൽനി-

ന്നന്തൎമ്മോദേനകാശീതന്നുടെമാഹാത്മ്യത്തെ.

